
SOALAN NO.: 147

PEMBERITAHUAN PERTANYAAN DEWAN RAKYAT 

PERTANYAAN : BUKAN JAWAB LISAN 

SOALAN

Dr. Mansor Bin Abdul Rahman [ Sik ] minta MENTERI PERUSAHAAN 

PERLADANGAN DAN KOMODITI menyatakan memandangkan kad PAT- 

G adalah salah satu perkara yang wajib bagi pekebun dan penoreh getah, 

bagaimanakah LGM memastikan semua pekebun kecil dan penoreh getah 

memiliki kad PAT-G.

JAWAPAN:

o
3

Tuan Yang Di-Pertua,

Kad Permit Autoriti Transaksi Getah (PAT-G) telah diwartakan pada 30 April 

2014 di bawah Peraturan-Peraturan Lembaga Getah Malaysia (LGM) 

[Pelesenan dan Permit] 2014, di mana pekebun kecil getah yang memiliki 

kebun getah dan mengusahakan sendiri atau mengusahakan kebun orang 

lain dalam suatu negeri yang jumlah keseluruhannya tidak melebihi 40.46 

hektar wajib untuk memiliki PAT-G. Sehingga September 2017, sebanyak 

412,102 kad PAT-G telah dikeluarkan kepada pekebun kecil dan penoreh 

getah.

Beberapa langkah telah dilaksanakan bagi memastikan semua pekebun 

kecil dan penoreh getah memiliki kad PAT-G seperti berikut:

i. Hebahan mengenai kepentingan memiliki kad PAT-G menerusi radio 

talkdi radio-radio FM negeri, edaran poster di kawasan tumpuan orang 

ramai (premis menjual getah, rumah ibadat dan kedai makan) dan 

penganjuran majlis taklimat di seluruh negara;

ii. Pemantauan dan penguatkuasaan terhadap pelesen/pembeli getah 

bagi memastikan pematuhan peraturan berkaitan keperluan pemilikan 

PAT-G bagi sebarang urusan jual beli getah; dan

iii. Mengadakan Program Kesedaran Pelesenan dan Kualiti Getah secara 

berterusan dan merangkumi pendattaran Kad PAT-G secara tidak 

langsung.

Sekian, terima kasih.


